
Katrínartún 2
105 Reykjavík

landsvirkjun.is
+354 515 90 00

Umhverfis-, orku og loftslagsráðuneytið
Borgartúni 26
105 Reykjavík

Reykjavík, 20. desember 2024
E-2024-288 /00.11

Efni: Umsögn um frumvarp til laga um breytingu á lögum um náttúruvernd o.fl. (Gjaldtaka o.fl. vegna 
Náttúruverndarstofnunar)

Vísað er til máls nr. S-233/2024 sem auglýst er til umsagnar í samráðsgátt stjórnvalda. Um er að ræða lagabreytingar 
sem samræma reglur í kjölfar stofnunar nýrrar Náttúruverndarstofnunar. Með nýrri Náttúruverndarstofnun renna 
saman Vatnajökulsþjóðgarður og náttúruverndarsvið Umhverfisstofnunar. 

Hvað varðar vegferð stjórnvalda um sameiningu fagstofnana telur Landsvirkjun almennt að fjölmennari og sterkari 
fagstofnanir hafi tækifæri til að styrkja umsýslu loftslags-, umhverfis- og orkumála, byggja upp frekari þekkingu og 
auka skilning á samspili málaflokkanna. Eitt meginmarkmið fyrirhugaðrar stofnanasameiningar er einföldun 
stjórnkerfisins og hefur Landsvirkjun áréttað í þessu ferli að  tækifærið sé nýtt til að straumlínulaga stjórnsýslu með 
samþættingu og einföldun ferla.

Hvað varðar framlagt frumvarp vill Landsvirkjun koma eftirfarandi sértækum athugasemdum á framfæri. 

Hagsmunaaðilum atvinnulífs á svæðinu verði einnig tryggð áheyrnaraðild svæðisstjórna

Í 1. gr. frumvarps er fjallað um svæðisstjórnir og áheyrnaraðild hagsmunaaðila á sviði náttúruverndar, útivistar og 
ferðaþjónustu. Landsvirkjun bendir á í því samhengi að verndarsvæði útiloki ekki sjálfkrafa uppbyggingu atvinnulífs 
s.s. landbúnað, matvælaframleiðslu og orkuvinnslu sem og önnur verkefni sem aðilar myndu mögulega vilja þróa og 
gengi ekki gegn verndarsjónarmiðum. Óeðlilegt er að mismuna hagsmunaaðilum innan verndarsvæða og telur 
Landsvirkjun eðlilegt að öllum meginhagsmunaaðilum sé boðin áheyrnaraðild. Slík aðild getur verið mikilvæg fyrir 
aðila atvinnulífs ekki síður en aðila á sviði náttúruverndar, útivistar og ferðaþjónustu. 

Með vísan í ofangreint leggur Landsvirkjun til eftirfarandi breytingar. Breytingartillögur Landsvirkjunar eru 
undirstrikaðar og skáletraðar. 

Breytingartillaga á 1.gr. frumvarps um breytingu á lögum um náttúruvernd, nr. 60/2013

„3. mgr. 82. gr. laganna orðast svo: 

Ráðherra skipar þriggja manna svæðisstjórn, til fjögurra ára í senn, sem hefur umsjón með 
náttúruvernd á því svæði sem friðlýst hefur verið sem þjóðgarður. Hlutaðeigandi sveitarfélög tilnefna 
tvo aðila í svæðisstjórn og einn aðili er skipaður án tilnefningar. Þrír Fjórir fFulltrúar heildarsamtaka á 
sviði náttúruverndar, útivistar, og ferðaþjónustu og atvinnulífs skulu tilnefndir af hálfu viðkomandi 
samtaka og eiga áheyrnaraðild að fundum svæðisstjórna. Heimilt er að fela svæðisstjórn umsjón með 
öðrum friðlýstum svæðum í nágrenni þjóðgarðsins.“

Virðingarfyllst,
Kristín Linda Árnadóttir Ólafur Arnar Jónsson
Aðstoðarforstjóri Forstöðumaður nærsamfélags og náttúru

